o

.

.

.

.
s

.

.

.

.
.

i

"
@

0

b

PONTIFICIUM INSTITUTUM
ARCHAEOLOGIAE CHRISTIANAE ;

L
L

N

.

e

.
o

.

-

.




PONTIFICIO ISTITUTO
DI ARCHEOLOGIA CRISTIANA

28 aprilis 1960

Ewm.me ac Rev.me Domine,

Epistulam Pontificiae Commissionis Antepraeparatoriae pro Con-
cilio Oecumenico celebrando, quam ex Civitate Vaticana die 18 fulii
1959, sub Prot. 2 C/59-13, ad nos mittere benigne dignatus es, exa-
mini et studio Magistrorum huius Instituti libenter subiecimus. Quo-
cum sententias et vota breviter in adnexis libellis collata ad Te,
Em.me Domine, mittere infrascripto honorificum est.

Interim rogo ut summae venerationis sensus accipere velis, dum,

Sacram Purpuram osculatus, me profiteor

Eminentiae Tuae Rev.mae
observantissimum
et dev.mum in Christo

Lucianus DeE BRUYNE

VOTA

Constat nobis in studio et in conservatione monumentorum primi
aevi christiani (quorum scientia, nostris potissimum temporibus, tantum
valet ut investigationes critico-historicac ab omni aberratione immunes
evadant) ecclesiasticos vitos paulatim gradu suo laicis et acatholicis ce-
dere.

Videmus enim pedententim in publicis studiorum Univetsitatibus
novas cathedras et nova Instituta de christiana archaeologia condi, nec-
non maximas et sumptuosissimas publicationes et studia de priscis mo-
numentis christianis ab iis edi, cam in singulis dioecesibus fere nullus
vir ecclesiasticus inveniatur qui in horum exploratione, illustratione vel
conservatione cum laude versari possit, neque satis ipsi locorum Ordinarii
curare videantur ut tales viri efformentur eorumque studia floreant. Quin
immo non raro fit ut ipsum patrimonium ecclesiasticum graviora detri-
menta capiat sive alienatione sive dispersione sive pessumdatione mo-
numentorum quae maximi pretii liturgici, historici vel artis censeri de-
beant.

Vovemus igitur:

1) ut in iuvenibus ad sacerdotium instituendis studium monumen-
torum priscae christianae aetatis impensius foveatur;

2) ut qui eorum doctrinam tradere debeant vel eorum conserva-
tioni praeficiendi sint vel huiusmodi scientiarum pervestigationi aptiores
se praebeant solide et vere scientifice efformentur;

3) ut urgeatur observatio eorum quae cann. 1497 § 2 et 1532
§ 1, 1 (coll. S. C. Conc. 14-15 jan. 1922, ad 1) de rerum pretiosarum
alienatione statuta sunt et severioribus sanctionibus muniantur;

4) ut ad eundem finem munus inculcetur et vigilantia excitetur Com-
missionum dioecesanarum quae sunt de arte sacra.



